
Дагъустан Республикайин 
миржибпи дих ап1бан 

Халкьдин Собраниейин 
сабпи сессия гъабхьну

Цци октябрин 1-диъ Мя-
гьячгъалайиъ Дагъустан 
Республикайин миржибпи 
дих ап1бан Халкьдин Собра-
ниейин сабпи сессия к1ули 
гъубшну.

Сессияйин ляхниъ РД-йин 
Главайин вазифйир вахтназ 
вуди тамам ап1урайи Федор 
Щукин, Урусатдин Федера-
цияйин сенатор Ильяс Ума-
ханов, РД-йин Гьюкуматдин 
Председатель Мягьямед 
Рамазанов, Мягьячгъала 
шагьрин глава Жамбулат 
Салавов, республикайин 
гьюкмин органарин, жямя-
аьтлугъдин, диндин тешки-
латарин вакилар иштирак 
гъахьну.

Дагъустан Республикайин 
Конституцияйиз ва Халкь-
дин Собраниейин Регла-
ментдиз асас, сабпи сесси-
яйиъ председателвал вари-
т1ан аьхю яш вуйи депутат 
Ильяс Мамаевди гъап1ну. 
Ляхнин эвелиъ депутатари 
йигъандин повестка тасдикь 
гъап1ну.

Хъасин Ильяс Мамаевди 
РФ-йин Федералин Собра-
ниейин Федерацияйин Со-
ветдин Председатель Вален-
тина Матвиенкойин тебрик 
гъурхну.

Сессияйиъ «Дагъустан 
Республикайин миржибпи 
дих ап1бан Халкьдин Соб-
раниейин депутатар ктагъ-
бан натижйирин гьякьнаан» 
докладдихъди РД-йин Сечк-

йирин комиссияйин Пред-
седатель Мягьямед Дибиров 
удуч1вну гъулхну. 

Хъасин депутатарихьна 
РД-йин Главайин вазифйир 
вахтназ вуди тамам ап1урайи 
Федор Щукин илт1ик1ну. 
Дугъу РФ-йин урч1вубпи 
дих ап1бан Государствойин 
Думайин  ва Дагъустан Рес-
публикайин миржибпи дих 
ап1бан Халкьдин Собрание-
йин депутатар секчйириъ 
гъалиб хьувалихъди тебрик, 
сечкичйирин ихтибарвал 
к1улиз адабгъували зурба 
жавабдарвал т1алаб ап1ру-
вал къайд гъап1ну.

РД-йин Халкьдин Собра-
ниейин Регламентдиз асас, 
депутатари РД-йин Халкь-
дин Собраниейин комиссйи-
рин составназ разивал тувну.

Депутатар «Дагъустан  
Республикайин Халкьдин 
Собраниейин Председатель 
ктагъбан гьякьнаан» месэ-
лайиз гъилигну. «Сабвуйи 
Урусат» партияйин фракци-
яйин терефнаан удуч1вну 
гъулху депутат Ильяс Ма-
маевди РД-йин Халкьдин 
Собраниейин Председателин 
гъуллугъниина Заур Аскен-
деровдин кандидатура улуп-
ну. «Дугъри Урусат» фрак-
цияйин руководитель Камил 
Давдиевди ва КПРФ-дин 
фракцияйин руководитель 
Самир Аьбдулхаликьовди 
гьадму кандитатурайин те-

(Аьхир 2-пи машнаъ.)

Цци октябрин 1-диъ «Табасаран район» 
МР-ин Глава Мягьямед Къурбанов Украи-
найиъ  к1ули  гъябгъюрайи спецоперацияйиъ 
гъийиху  эскрарин  абйир-бабарихъди гю-

рюшмиш  гъахьну, ва дугъу дурарихьна  чпин  
багъридарин  гьюкуматдин  наградйир тувну. 
Эскервалин  гъуллугънаъ улупу  кьягьялва-

Мурарин гьунарар ва ччвурар 
к1ваълан гьаидар

Октябрин 5-диъ, мялимдин Йигъан, район-
дин администрацияйин дараматдин гъвалахъ, 
кьялан майдандиин Мялимдин гьюрматназ 
ядигар ачмиш гъап1нийи. Шадлугънан се-
ренжемдиъ «Табасаран район» МР-ин Глава 
Мягьямед Къурбанов, Дагъустан Республи-
кайин образованиейин ва илимдин минист-
рин вазифйир вахтназ вуди тамам ап1урайи 
Яхь`я Бучаев, дугъан сарпи заместитель Аида 
Долгатова, РД-йин Халкьдин Собраниейин 
депутат Мягьяч Зугьрабов, Дагъустан Рес-
публикайин образованиейин работникарин 
профсоюздин тешкилатдин председатель 
Мягьямед Амиродинов, ядигарин автор,    

Ихь райондиъ Мялимдиз ядигар дивну

скульптор, Урусатдин архитекторарин Со-
юздин член Мирзабег Аьлимирзаев, педа-
гогвалин коллективарин вакилар, мектебариъ 

урхурайидар, педагогвалин зегьметнан вете-
ранар, жямяаьтлугъ тешкилатарин вакилар, 
гъулан агьалйир айи. Уч духьнайидарихь-
на тебрикнан гафарихъди райондин глава 
Мягьямед Къурбанов илт1ик1нийи: «Ихь 
шадлугънан серенжемдиъ РД-йин образова-
ниейин ва илимдин министр иштирак хьувал 
ихь райондин образованиейин цирклиъ ва 
педагогвалин зегьметнан хъуркьуваларин на-
тижйирихьна гьюрмат айивалин лишан вуди 
гьисаб шула. Ухьуз дициб фикир туврувализ 
аьхю кьимат тувурхьа ва хъана аьхю хъуркьу-
валар гъазанмиш ап1уз ухьхьан шлуб вари 
ап1урхьа. Образованиейин цирклиъ гизаф 

йисари зегьмет гъизигу ва ужуб тербия туву 
мялимариз к1ваант1ан чухсагъул к1ураза. 

(Давам 2-пи машнаъ.)

Дагъустан Республикайин 
миржибпи дих ап1бан 

Халкьдин Собраниейин 
сабпи сессия гъабхьну

реф гъибисну. РД-йин Главайин вазифйир вахтназ вуди та-
мам ап1урайи Федор Щукинди  Дагъустан Республикайин 
Халкьдин Собраниейин Председателин гъуллугъниина Заур 
Аскендеровдин кандидатурайин тереф бисуз дих гъап1ну ва  
республикайин интересар уьрхбаъ дугъан ляхникан ктибтну.

Депутатари жиниди сес тувбиинди Дагъустан Республи-
кайин Халкьдин Собраниейин Председателди Заур Асевович 
Аскендеров ктагъну.

Хъасин детутатар республикайин парламентдин къу-
рулушдин месэлайиз гъилигну. Халкьдин Собраниейин 
Председателин Сарпи заместителди Жяфаров Мягьямед 
Ражабович, заместителарди Павлюченко  Елена Ивановна, 
Сеидов Марат Уьмарович («Сабвуйи Урусат» фракцияйиан) 
ва Давдиев Камил Мягьямедович («Дугъри Урусат» фрак-
цияйиан) ктагъну.

Гьацира депутатари Дагъустан Республикайин Халкьдин 
Собраниейин йиц1исаб комитетдин председателарин кан-
дидатурйириз разивал тувну. Гьаддихъди сабси. сабсана 
ц1ийи комитет тешкил гъап1ну - гюзчивалин, регламентдин 
ва коррупцияйиз къаршувалин.

Депутатари «Урусатдин Федерацияйин сенаторин - РФ-
йин Федералин Собраниейин  Федерацияйин Советдиъ 
Дагъустан Республикайин Халкьдин Собраниейин тереф-
наан вакилин гьякьнаан» месэлайиз гъилигну. Дурари вар-
дин гафсабвалиинди Урусатдин Федерацияйин сенаторди 
Сулейман Керимов ктагъну. 

Сессияйиъ 2026-пи йисандин октябрин 15-диъ Дагъустан 
Республикайин Глава ктагъбаан сес тувувал тяйин ап1уз 
къарар кьабул гъап1ну. 

Гьязур гъап1ур Аь. Къурбанов.

лиз ва к1убанвализ  лигну, 
Сиртич гъул'ан вуйи рядовой 
Рафиз  Шамсиев, Ккувлигъ  
гъул’ан вуйи сержант На-
риман Мут1алимов, Фур-
к1ил гъу’лан  вуйи ефрейтор 
Сагъетдин Т1агьиров, Нич1-
рас  гъул’ан  вуйи гвардия-
йин  сержант Ражаб  Гьяжиев  
ва  Жагът1ил гъул’ан  вуйи 
рядовой Арсен  Залов  Кья-
гьялвалин орденариз, гьа-
цира Хуст1ил  гъул’ан  вуйи 
ефрейтор Мусаиб  Султанов  
2-пи дережайин «К1убанва-
лиз  лигну» медализ, Сиртич 
гъул’ан  вуйи рядовой Загьид  
Мягьямедов ва Седретдин 
Аьскеров Жуковдин  ме-
далариз (йик1бан кьяляхъ) 
лайикьлу  гъахьну.

Мягьямед  Къурбановди  
гъак1и жигьиларин  абйир-
бабариз  теклиф  кап1ну, 
дурариз  аьхю  сабур  ккун  
гъап1ну: «Ихь  жигьилари 
ватандин  улихь чпин  буржи 
намуслувалиинди ва чпин 
жанар  гьяйиф  дарап1ди 
тамам гъап1ну. Дурарин 
к1убанвал  ва игитвал  зат-
ра  гьархну  ккундар ва 
гьархидар. Гъи ихь  район-
диан  юкьуд  агъзурт1ан зина 
эскрари чпин  жанар гьяйиф  
дарап1ди эскервалин  буржи  

тамам  ап1ура.  Дурар чпин  
хизанариз  сагъди  кьяляхъ  
гъюб ккун  ап1урахьа»,- 
гъапну М. Къурбановди.

Райондин главайи, чи-
тинвал  кайи, гьял  дап1ну 
ккуни месэлйир  гъахьиш, 
СВО-йиъ гъак1идарин   ба-
гагьлуйириз кюмек  тувуз 
гьязурваликан  гъапну.

Серенжемдиъ райондин 
военный  комиссар Фарид 
Мусаев, райондин  депута-
тарин Собраниейин  предсе-
датель Иса  Исаев, райондин  
депутатарин Собраниейин 
председателин  заместитель 
Низами Агъаризаев, район-
дин  Жямяаьтлугъ палатайин  
председатель   Аьлимирза 
Гьясанов, яшлуйирин Совет-
дин  председатель Къумалат 
Къумалатов  ва жюрбежюр 
тешкилатарин  вакилар  иш-
тирак гъахьну, дурари СВО-
йиъ  гъак1идарин абйир-
бабариз  теклиф  кап1ну  
ва хайлин  ужувлан  гафар 
гъапну. 

Райондин главайи СВО-
йиъ гъак1и эскрарин  хи-
занарикан, кюмек ап1бан  
меселйир гъахьиш  Низами 
Агъаризаевдихьна   илт1и-
к1увал  ккун  гъап1ну.

У. Къурбанова.   

Мурарин гьунарар ва 
ччвурар к1ваълан гьаидар

Октябрин 1-диъ ихь район-
дин военный комиссариатдиъ 
райондин призывдин комисси-
яйин председатель, райондин 
глава Мягьямед Къурбановдин 
регьберваликкди комиссия-
йин заседание к1ули гъубшну. 
Думу заседениейиъ райондин 
военный коммисар Фарид Му-
саев, райондин военкоматдин 

Комиссияйин заседание  гъабхьну

призывдин отделин начальник 
Рафик Кьасумов, Урусатдин 
МВД-йин Табасаран райондиъ 
айи отделин гъуллугъчи Малик 
Ражабов ва образованиейин 
Управлениейин к1улин пише-
кар Низами Къурбанов ишти-
рак гъахьну.

Комиссияйин членари 2026-
пи йисандин чвлин призывдин 

гьязурлугвалин ва агьалйир 
контрактдиинди гъуллугъни-
инна жалб ап1бан месэлйириз 
гъилигну. Фарид Мусаевди при-
зывдин компания к1ули гъабхуз 
гьязурлугвал дубхнайиваликан 
гъапну. Дугъан гафариинди, 
призывдин компания йискьубан 
арайиъ давам хьибди, хъа жи-

Рякъяриъ ихтият ап1инай!
Дагъустан Республикайин Госавтоинспекцияйи мялум 

ап1урайиганси  2026-пи йисан  сентябрин 28-диан 4-пи    
октябриз рякъяриъ машинарин аварйир хьпан натижайиъ 
сар кас гъак1ну, дидланна савайи 36 касдиз жюрбежюр дере-
жйирин зийнар гъахьну, гьадрарин арайиъ юкьур биц1ирра а.

Ургуд йигъандин арайиъ Дагъустандиъ вари 24 авария  
гьисабназ гъадагъну.Республикайин агьалйир ва хялар, 
рякъяриъ ихтият ап1инай, машинар хъаъбан къайдйир тамам 
ап1инай. 

(СМИ-йиан).

Ихь райондиъ Мялимдиз ядигар дивну
Ядигариз чан к1ван гьевес, 
рюгь бахш дап1ну, зегьмет 
зигбаз лигну, скульпториз 
жаради чухсагъул мялум 
ап1ураза.

Мялим-жилижвуван су-
рат - му гьаци аьдат бадали 
ктабгъуб дар. 1928-1930-пи 
йисари ихь райондин жюр-
бежюр гъулариан жигьилар 
кьюд йисандин курсариз 
Темир-Хан-Шурайиз гъуш-
нийи. Душв`ан гъафидари 
райондин образование арт-
миш ап1бак аьхю пай кивну. 
Райондиъ сабпи мектебар 
Хючна, Ярса, Гуми ва жара 
гъулариъ ачмиш гъап1ну»,- 
к1ваин гъап1нийи райондин 
руководители образование-
йин тарихдикан.

Яхь`я Бучаевди, мялимдин 
Йигъахъди тебрик ап1ури 
гъапнийи: «Му машквар 
гьарсаб хизандиз аид ву, 
гьарсаб хъуркьувалихъ мя-
лим хъа. Гъи ухьу Дагъус-
тандин образованиейин цир-
кил артмиш ап1бак аьхю пай 
киву урус мялимарра к1ваин 
гъап1унхьа. Республикайин 
районарин арайиъ Табасаран 
районди асас йишв бисура: 
дидин урхурайидари обра-
зованиейиъ заан натижйир 
улупура. Гъи учвухь тербия 
гъадабгъдар, кьягьялвали-
инди Ватан уьбхюри, СВО-
йиъ гъуллугъ ап1ура. Ичв 
зегьметназ аьхю чухсагъул, 
хъуркьувалар ишричвуз. 
Гъит гележегдиъра биц1ида-
ри чпин хъуркьувалариинди 
учву шад ап1ри».

Тебрикнан гафарихъди мя-
лимарихьна, уч духьнайида-
рихьна илт1ик1ури, респуб-
ликайин образованиейин 
работникарин профсоюздин 
тешкилатдин председатель 
Мягьямед Амиродиновди, 
педагогвалин зегьметнан 
ветеран, РСФСР-ин лайикь-
лу мялим Желил Мусаевди, 
ядигарин автор Мирзабег 
Аьлимирзаевди дурариз 
жандин сагъвал, жигьил  
наслиз аьгъювалар ва тербия 
тувбан ляхниъ хъуркьувалар, 

к1ул`ин ислягь 
зав ккун гъап1-
нийи.

Чпин улхбариъ 
дурари райондин 
ветеранарин Со-
ветдин жягьтлу-
вал к1улиз адаб-
гъу райондин 
глава Мягьямед 
Къурбановдиз 
чухсагъул гъап-
н и й и .  Д у п н у 
ккундуки, Мя-
лимдиз вуйи му 
ядигар республи-
кайин районариъ 
сабпиб ву.

Хъасин Мягья-
мед Къурбанов-
ди ва Яхь`я Буча-
евди     скульптор 
ва ядигар диву 
устйир ва тафа-
вутлу мялимар 
лишанлу гъап1-
нийи. Шадлугъ-
нан серенжем 
райондин биц1и-
дарин яратмиш 
ап1барин Хулан 
т е р б и я ч й и р , 
райондин Гим-
назияйин, Хюч-
наарин гизаф 
профилар айи 
1-пи нумрайин 
лицейиъ, 2-пи 
нумрайин кьялан 
мектебдиъ урху-

(Аьхир 8-пи 
машнаъ).

Баб жил. Жил ихь уьмур, 
гележег, жилиин али вари 
инсаният варибдихъди тя-
мин ап1урайи девлет ву. 
Кюгьнейианмина жилин 
к1уллан фукьан уьлкйири 
чиб-чпихъди дявдин гьяра-
катар к1ули гъухну, саспи 
йишвариъ гьамусра гъахури 
ими. 

Эгер улупнайи вахтна 
агротехникайин серенже-
мар к1ули гъахури жил тар-
тиб ап1ури гъахьиш, диди 
ухьу варибдихъди тямин 
ап1уру. Гьяйифки, аьхи-
римжи йисари агьалйирин 
терефнаан жилихьна вуйи 
янашмиш`вал хайлинси зяиф 
дубхьна. Ваъ, инкар ап1дар-
хьа, жил заан ерийиинди 
тартиб ап1ури, душвлан 
ужуб бегьер гъадабгъруда-
рин кьадарра ц1иб дар.

Аьлимари къайд ап1ура-
йиганси, гъулан мяишатдин 
циркил ихь эра ккебгъа-
йиз хайлинси улихьна ади 
гъабхьну, ва думугандин ин-
санари, жил тартиб ап1ури, 
чпин хизандин дуланажагъ 
ап1ури гъахьну. Думуган 
Урусатдиъ асас ляхин жил 
тартиб ап1увал вуди хьувал 
аьлимари къайд ап1ура.

Мялум вуйиганси, жили-
ин али кевшанарикан Уру-
сатдиъ гъулан мяишатдиз 
ишлетмиш ап1ру кевша-
нарин кьадар гизаф ву (4,5 
процент). Варидюн`яйиъси, 
ихь уьлкейиъра АПК-йин 
гьясилвал агьалйирин тя-
минвал артухъ ап1ру аьхю 
комплекс вуди гьисаб ап1у-
ра. Гъулан мяишатдин цирк-
лин артмиш`вали уьлкейин 
экономикара, агьалйирин 
дуланажагъра за ап1уз мум-
кинвал тувру.

Саризра жиниб дар, кку-
дубшу аьсрин 90-пи йисари 
ихь уьлкейиъ гъахьи    ре-
формйири гъулан мяишат-
дин цирклин артмиш`вал 
зяиф гъап1нийи. Думуган 
гьюкуматдин терефнаан кю-
мек адру хайлин мяишатар 
ккадахьнийи. Ликт1ин гъуз-
даризра агьалйириз лазим 
вуйи кьадар гъулан мяи-
шатдин продукция гьясил 

 Гъулан мяишатдин ва тартиб ап1ру 
промышленностдин работникдин йигъаз тялукь вуди

Агьалйирин тяминвалин гъайгъушнаъ айидар
ап1уз мумкинвал адайи. Гьа-
циб гьялнаъ ихь уьлкейин 
гъулан мяишатдин циркил 
1999-пи йисазкьан гъубз-
нийи. Хъасин думу цирклин 
артмиш`вализ фикир тувуз, 
дидин гьясилвализ, ц1ибди 
вушра, пулин дакьатар дее-
туз хъюгънийи. Ухьуз ряб-
къюрайиганси, гъи ихь уьл-
кейин кевшанариин гьясил 
гъап1у гъулан мяишатдин 
продукция, асас вуди, вариб-
дин к1ул вуйи,тахил уьлке-
йин агьалйирира ишлетмиш 
дап1ну, жара уьлкйиризра 
хътап1ура. Дюз гъапиш, гъу-
лан мяишатдин продукция 
ухьухьна жара уьлкйириан 
хувалра яваш гъабхьундар. 
Думу гьаци дубхьнура ккун-
ду, гьаз гъапиш уьлкйирин 
арайиъ ариш-вериш яркьуди 
тарабгънайибдин гъавриъ 
ахьа.

Дагъустан Республика 
Урусатдин Кьиблайиъ ер-
лешмиш духьнайи респуб-
ликйирикан саб ву. Ихь 
республикайин кевшана-
риъ гъулан мяишатдин ми-
мидарди вари жюрейин про-
дукция гьясил ап1уз шулу. 
Гьарисан республикайин 
малдарари чарвайин, малин, 
къушарин йикк, нис, ччим 
ва жара продукция  гьясил 
ап1баан Урусатдин региона-
рин арайиъ улхьан жергейиъ 
йишвар гъазанмиш ап1уру. 
Хъа ер-йимиш, т1умт1ар, 
дюгю гьясил ап1увалин цир-
кил хъана улихьна гъябгъю-
ра. Дици вуйивал, ихь ал-
верин точкйириз гъушиган, 
рябкъюру. Ери жигьатнаан 
улхуруш, ихь кевшанариъ 
гьясил гъап1у гъулан мяи-
шатдин продукция экология 
жигьатнаан марцциб ву гъа-
пишра, куч1ал даршул.

Аьхиримжи вахтна рес-
публикайиъ гьясил гъап1у 
хьа тартиб ап1увализра ар-
тухъ фикир тувуз хъюгъна.

Гъулан мяишатдин ра-
ботникдин пишекарвалин 
машквран улихь узу «Таба-
саран район» МР-ин «ОСХ» 
МКУ-йин директорин ва-
зифйир вахтназ вуди тамам 
ап1урайи Аьгьмад Нурович 

Аваевдихъди гюрюшмиш 
гъахьунза ва дугъкан, ихь 
райондиъ гьаму йисан гъу-
лан мяишатдин продукция 
гьясил ап1увал фици гъяб-
гъюраш, пуб ккун гъап1унза. 
Дугъу гьамци гъапнийи:

- Райондиъ гъулан мя-
ишатдин продукция гья-
сил ап1биин мяишатарт1ан 
савайи, хусуси секториъ 
лихурайидарра машгъулди 
ву. Ав, саризра жиниб дар, 
аьхиримжи йисари, хайлин 
вахтна давам шлу хьадан 
къурагьвали, гъулан мяишат-
дин продукция гьясил ап1уз 
манигъвалар алахьуру. Ряб-
къюрайиганси, яваш-явашди 
ихь гьясилдарар дидихьнара 
вердиш шула ва къурагь   
вахтна гьясиллувализ зарал 
дархьуз вуйи серенжемар 
к1ули гъахуру. Ав, инкар 
ап1урдархьа, ухьу фукьан 
гъапишра, гъулан мяишат-
дин цирклиъ лихурайидариз 
гьясилвалиъ хайлин читин-
валар алахьуру: гьубк1ну 
техника, ургру – ктатру ма-
териалар, ерийин тум, гьясил 
гъап1у продукция иша ап1ру 
йишварин кьитвал. Гьаци 
вушра, ихь райондин гья-
силдарар думу читинвалари 
ккагъуз гъузурдар, аьксина 
вуди, дурар гъулан мяишат-
дин продукция артухъдира 
кади гьясил  ап1уз чалаш-
миш шулу.

Ав, ухьуз ккунду к1ури, 
гьарисан гъулан мяишат-
дин вари жюрейин продук-
ция хъайи-хъайибси гьясил 
ап1уз шлуб дар, гьаз гъапиш, 
гьавайин шараитариз дилиг-
ну, продукция битмиш шулу: 
гизаф мархьар ургъуруш 
- ч1ур шулу, ясана къурагь-
вали ебццуру. Магьа, ухьуз 
мялум вуйиганси, ццийин 
хьадукра гъургъу мархьари 
гъулан мяишатдин цирклиз 
аьхю зарал тувну: т1ум-
т1ин багъларин, йимишдин 
багъарин, экинар дурзнайи 
хут1ларин ккадахьу йишвар 
гъахьну, яваш дарди мархьар 
ургъури, манишин адрували 
экинар дурзнайи хут1лар 
бегьемди тузламиш (опы-
ление) гъахьундар. Хъа гья-

силдарари думу читинвалар 
вари гьисабназ гъадагъуру ва 
чпи гьясил ап1урайи бегье-
рин битмиш`вализ асас фи-
кир тувру, улупнайи вахтна 
агротехникайин серенжемар 
к1ули гъахуру.

Къайд ап1уз ккундузузки, 
ккудубшу йисаннт1ан гьаму 
йисанра гъулан мяишатдин 
продукция гьясил ап1ува-
лин натижйир райондиъ 
харжидар хьидар. Мисал-
наз, 18-пи сентябриз вуйи 
улупбариинди, ихь район-
диъ вари сабишв`инди 737 
гектариъ тахил дубзнайи 
хут1ларикан 719 гектариан 
1462 тонн тахил уч гъап1ну, 
(гектарилан 20,3 центнер), 
гьадму гьисабнаан 535 гек-
тариъ чвлин дяхин дубзнайи 
хут1ларикан 517 гектариан 
- 982 тонн дяхин (гектари-
лан 19 центнер), чвлин мух 
гъубзу 25 гектар хут1лариан 
- 37,5 тонн мух (гектарилан 
15 центнер), гьяжибугъда 
гъубзу 133 гектар хут1лари-
ан - 399 тонн гьяжибугъда 
(гектарилан 30 центнер), 
хар жюре тахил дубзнайи 44 
гектар хут1лариан - 44 тонн 
хар жюре тахил (гектарилан 
10 центнер), 1042 гектарин 
йимишдин багъарикан 598 
гектариан - 3062 тонн йи-
мишар (гектарилан 51 цент-
нер), гьадму гьисабнаан, 32 
гектарикан 16 гектариан - 48 
тонн беълийир (гектарилан 
30 центнер), 157 гектари-
ан-722 тонн жвугърийир 
(гектарилан 46 центнер), 35 
гектариан-147 тонн хуттар 
(гектарилан 42 центнер), 662 
гектарикан 390 гектариан - 
2145 тонн вичар ва жихрар 
(гектарилан 55 центнер), 440 
гектариан - 2288 тонн бист-
нин мейвйир (гектарилан 
52 центнер), гьадму гьисаб-
наан 663 гектариан - 4641 
тонн картфар (гектарилан 70 
центнер), 32 гектариан - 320 
тонн бахчайин культурйир 
(гектарилан 100 центнер), 
1803,6 гектарикан 1489 гек-
тариан - 535,5 тонн т1умт1ар 
(гектарилан 109 центнер), 50 
гектариан - 200 тонн нимкъ-
вар  (40 центнер), 58000 тонн 

кьюрдуз мал – къарайиз 
къуру аьлаф, гьадму гьи-
сабнаан 850 гектариан 4505 
тонн гизаф йисарин ук1ар, 
120 гектариан - 300 тонн сад 
йисандин ук1ар (гектарилан 
25 центнер), 560 гектарикан 
542 гектариан-713 тонн лем-
бе (гектарилан 13 центнер). 
Райондин кевшанариъ ер-
лешмиш духьнайи 56 гек-
тар алучйирин, 100 гектар 
мишмишарин багъариан 
саб килокьан алучйир ва 
мишмишар уч гъап1ундар, 
себеб гьадму вуки, хьадукра 
гъахьи аьхълушнари бегьер 
ч1ур ап1увал.

Мялум вуйиганси, т1ум-
т1ар, йимишар уч ап1увалин 
кампания давам шули ими. 
Т1умут1чивалин цирклиъ 
лихурайидариз т1умт1арин 
бегьер уч ап1ру йигъари гьа-
вайин шараитарин манигъ-
валар дицикьан гъахьундар.  
Мисалназ, сентябрин 18-диз 
вуйи улупбариинди, «ДЗИВ» 
ОАО-йи 3 819 тонн уч дап1-
на, «Курбанов А» КФХ-йи 
- 400 тонн, «Агропродукт» 
ООО-йи - 100 тонн, «Гаджи-
агаев Р» КФХ-йи - 200 тонн, 
«Агасиев Г» КФХ-йи - 150 
тонн, «Нурбалаев С» КФХ-
йи - 50 тонн, «Виноградарь» 
ООО-йи - 50 тонн.

Октябрин 11-диъ гъулан 
мяишатдин ва тартиб ап1ру 
промышленностдин работ-
никдин йигъ къайд ап1иди. 
Райондин гъулан мяишатдин 
цирклиъ ва хусуси секториъ 
гъулан мяишатдиъ лихурайи 
вари ксар чпин пишекарва-
лин машкврахъди тебрик 
ап1ураза…

Ухьура гьарисан ихь рай-
ондин агьалйир гъулан мя-
ишатдин продукцияйихъди 
тямин ап1ру гъулан мяишат-
дин цирклиъ ва хусуси сек-
ториъ лихурайидар тебрик 
ап1ури, дурариз гьавайин 
ужудар шараитар, гьясил-
валиъ чпиз лазим вуйи алат 
гьаммишан ади хьуб, заан 
бегьер битмиш ап1уб ккун 
ап1урхьа. Гъит дурарин чи-
тин ва жавабдар, гъагъи лях-
ни агьалйир рази ктаърустар 
натижйир хури. Шадвал, 
сагъвал, хъуркьувалар ишри 
чпиз.

У. АЬБДУЛКЕРИМОВА.

Гьарсаб уьлкейи почта-
йин йигъ къайд ап1ру йигъ 
чпи тяйин ап1уру. Тяйин 
дап1найи йигъаз асас вуди, 
думу уьлкейин почтайин 
пишекрари чпин пишекарва-
лин машквар  къайд ап1уру. 
Хъа Варидюн`яйин поч-
тайин йигъ 9-пи октябриъ 
къайд ап1уру. Думу йигъ 
тяйин ап1уз 1969-пи йисан 
Токиойиъ к1ули гъубшу 
XVI Варидюн`яйин почта-
йин союздин (ВПС) Конг-
ресдиъ къарар адабгъну 
ва дидин учредителарди 
Варидюн`яйин пачтайин 
союз тяйин гъап1ну.

9-пи октябриъ къайд ап1ру 
Варидюн`яйин почтайин  

 Гъи Варидюн`яйин почтайин йигъ ву

Вари деврариъ гизаф лазим вуйи тешкилат
йигъаз бахш вуди, почтайиъ 
лихурайидари шадвалин 
жюрбежюр серенжемар, 
талитар, конкурсар к1ули 
гъахуру. Тафавутлу гъахьи-
дар лишанлу ап1уру.

Почтайин пишекрарин 
асас вазифа агьалйирихь-
на вахтниинди посылкйир, 
бандеролар, телеграммйир 
ва жара корреспонденция ру-
кьуб ву. Думут1анна савайи, 
дурари пулин переводар 
хътауру, агьалйири гъубгу 
газран, электроэнергияйин 
гьякъи бисуру, жюрбежюр 
выплатйир тувру, яни дура-
риз тамам ап1уз гьубк1ну 
ляхин шулу.

Варидюн`яйин почтайин                                             

союздин мялуматдиинди, 
варихалкьарин почтайи 
6800 ч1алариинди гафар 
ап1уру. Урусатдин почтайин 
йигъ гьарисан июль ваз-
лин кьюдпи элгьет йигъан 
къайд ап1уру. Федералин 
почтайин сетдин дахилнаъ 
42 агъзур объект, гьадрарин 
арайиъ почтайин аьлакьа-
йин 40 агъзур отделенйир, 
почтайин аьлакьайин 1860 
узлйир, 100-дихьна почтам-
тар а. Ихь уьлкейин 99 про-
цент сяргьятариин яшамиш 
шулайи агьалйирин гъул-
лугъар почтайин пишекрари 
гьурк1райиб гьисаб шула. 
Дюн`яйиъ садпи ражну вуди 
почтайин маркйир 1840- пи 

йисан Англияйиъ арайиз 
удуч1вну, хъа Урусатдиъ 
1857-пи йисан.

Къайд дап1ну ккундуки, 
улихьди почтайи ихь уьмриъ 
аьхю роль уйнамиш ап1уйи. 
Мисалназ, гъадабгъухьа Ва-
тандин Аьхю дявдиз улихьна 
йисар. Думуган телефонар 
адру гъуларин кьадар гизаф 
вуйи. Уьлкейин жара йишва-
риъ яшамиш шулайи багахь-
луйирихъди гафар ап1уз 
агьалйир Хючнаъ ерлешмиш 
дубхьнайи комутаторихъна 
гъюри шуйи. Чиб-чпиз ха-
бар дебккуз агьалйир сут-
кайин фунуб вахтна вушра, 
гъул`ан гъулаз ликри гъя-
гъюри шуйи. Ц1ийи техно-

логйир арайиз гъювалихъди 
аьлакьалу вуди, думу месэла 
дюн`яйин вари уьлкйириъ 
гъи заан дережайиъ гьял 
дап1на. Жара йишвариз ли-
хуз душнайидари, ясана 
шагьрариъ яшамиш шу-
лайи чпин багахьлуйири, 
веледари хътау посылкйир, 
бандеролар, пулин перево-
дар адагъузра аьхирихъси 
Хючназ гъюри шуйи. Кьан-
диси райцентрихьан ярхла 
ерлешмиш духьнайи гъула-
риъ, хайлин гъулар дахилнаъ 
ади, почтайин отделенйир 
тешкил гъап1нийи. Думу 
отделенйириъ жара   пи-
шекрарт1ан савайи, хайлин 

Руководитель муниципали-
тета Магомед Курбанов провел 
встречу с бойцом СВО из села 
Кужник Маллакурбаном Му-
радовым, который приехал в 
район в краткосрочный отпуск. 
В настоящее время он служит в 
батальоне РЭБ на Белгородском 
направлении. 

На встрече боец рассказал 
о том, что получил патент на 
изобретенный   им кровоо-
станавливающий жгут для 
тактической медицины. Этот 
жгут содержит ленту из ткани 
высокой прочности. На нем 
предусмотрено специальное 
место для записи времени его 
наложения. К ленте прикреплен 
специальный пенал, состоящий 
из закрепленных резьбовым со-
единением секций, в которых 
есть компас, ручка с фонариком 
и крепление ножа со свистком.

«На передовой используется 
много перевязочных материа-
лов, но я на собственном опы-
те убедился, что необходимо 
удобное для использования 
многофункциональное устрой-
ство. Дело в том, что особенно 
при тяжелых ранениях боль-
шое значение имеет время 
наложения жгута. Это важно 
для врачей, для соблюдения 
протокола лечения. Им важно 

В администрации Табаса-
ранского района на прош-
лой неделе состоялось ап-
паратное совещание под 
руководством главы муници-
палитета Магомеда Курба-
нова. В совещании приняли 
участие заместители главы 
и сотрудники аппарата ад-
министрации.

В рамках совещания были 
рассмотрены актуальные 
вопросы: итоги прошед-
ших выборов депутатов в 
Государственную Думу и 
Народное Собрание Респуб-

Обсудили актуальные вопросы

лики Дагестан, завершение 
разработки схем территори-
альных зон и утверждение 
генеральных планов сель-
ских поселений, налоговые 
сборы, организация и про-
ведение мероприятий ко 
Дню учителя, а также другие 
текущие вопросы.

Открывая совещание, гла-
ва муниципалитета отметил, 
что выборы в Табасаранском 

районе проходили в течение 
трех дней и весь процесс 
прошел на должном уровне, 
в соответствии с законода-
тельством, без нарушений.

Он также поблагодарил 
всех участников и избира-
телей за исполнение граж-
данского долга и участие в 
выборах.

О ходе разработки схем по 
определению границ терри-

ториальных 
зон и  ут-
верждения 
генера ль-
ных планов 
с е л ь с к и х 
поселений 
д о л о ж и л 
первый за-
меститель 
главы Ра-
мис Осма-
нов. Он от-
метил, что 
на текущий 
м о м е н т 

по 16 сельским поселени-
ям документы подписаны 
электронной цифровой под-
писью и находятся в про-
цессе загрузки в систему 
ФГИС ТП. По трем сельским 
поселениям - «Сельсовет 
Аракский», «Село Дарваг» 
и «Село Чулат» - работа 
временно приостановлена 
из-за проблем с доступом 
к ФГИС ТП, однако будет 

продолжена.
Что касается схем тер-

риториальных зон, работа 
находится на стадии за-
вершения: из 108 зон более 
70% уже внесены в ЕГРН, 
по остальным продолжается 
определение границ и внесе-
ние сведений в реестр.

О ходе поступлений на-
логовых сборов проинфор-
мировала помощник главы 
по налоговым вопросам 
Замира Гаджиибрагимова. 
По ее словам, на текущий 
момент наблюдается отста-

вание от плановых заданий 
по поступлению налога на 
доходы физических лиц 
(НДФЛ). Причиной она на-
звала значительные суммы 
возврата уплаченного на-
лога в прошлом году. Руко-
водитель района отметил 
необходимость принять со-
ответствующие меры для 
урегулирования ситуации с 
данным налогом.

Участник СВО  
получил патент

вовремя восстановить кровоток 
в конечностях, чтобы избежать 
осложнений. А на этом жгуте 
раненному бойцу удобно за-
писать и время наложения, и 
есть чем это сделать. Осталь-
ные секции пенала помогают 
ориентироваться в условиях 
подавления привычных средств 
навигации и для подачи звуко-
вых и световых сигналов эваку-
ационной команде», – рассказал 
Маллакурбан Мурадов.

Мурадов подал заявку в Фе-
деральную службу по интел-
лектуальной собственности и 
после рассмотрения получил 
патент на свое изобретение.

Магомед Курбанов выразил 
уверенность в том, что дан-
ное изобретение найдет свое 
применение и спасет немало 
жизней наших солдат, которые 
сражаются на передовой. «Тем 
более это не кабинетное изоб-
ретение, а продиктованное 
самой жизнью», – подчеркнул 
глава района.

(Из СМИ).

В настоящее время во всех 
виноградарских хозяйствах 
Табасаранского района в 
самом разгаре сбор урожая 
винограда.

По данным отдела сель-
ского хозяйства, на сегод-
няшний день в районе соб-
рано 9 тыс. 51 тонна вино-
града, убрано 847 гектаров, 
средняя урожайность со-
ставляет 107 центнеров с 
гектара. Валовой сбор в 
текущем году ожидается 
около 16 тыс. тонн солнеч-
ной ягоды.

Общая площадь вино-
градников в районе — 1805 
гектаров, из них 1492 га 
– плодоносящие. Всего в 
районе 21 КФХ и 9 сель-
хозорганизаций, занима-
ющихся виноградарством, 
это с учётом хозяйств всех 
форм собственности, в том 
числе ЛПХ. В основном 
возделывают виноград таких 
сортов, как Шардоне, Ркаци-
тели, Первенец Магарача, 
Каберне, Молдова, Рислинг 
и другие.

На днях исполняющий 
обязанности начальника 
отдела сельского хозяйства 
администрации района Ах-
мед Аваев и его заместитель 
Даниял Гаджиев посетили 
виноградарские хозяйства 
района, чтобы ознакомиться 
с ходом уборки урожая.

Первым стало КФХ «Гаса-
нов Паша», расположенное 
на землях сельского поселе-

Сбор винограда продолжается

ния «сельсовет Ерсинский». 
Как рассказал находящийся 
на месте сын руководителя 
хозяйства Фарид Гасанов, 
под виноградниками здесь 
занято 27 гектаров, из них 
25 га — плодоносящие. На 
текущий момент убрано 20 
гектаров, собрано 140 тонн 
винограда, урожайность со-
ставляет 70 ц/га.

В уборке задействованы 
рабочие и техника, ежеднев-
но на работу выходят 15–20 
человек. Собранный урожай 
отправляют в Мамедкалу и 
Дербент. По словам работни-
ков, они довольны оплатой 
труда, и за день здесь можно 

заработать до 3 тыс. рублей.
Далее они посетили КФХ 

«Нурбалаев Седретдин», 
расположенное на землях 
Ерсинского сельского по-
селения, находящихся в Гед-
жухе Дербентского района. 
Стоит отметить, что это хо-
зяйство по праву считается 
одним из наиболее успеш-
ных примеров виноградар-
ства в районе. В последние 
годы здесь всё активнее 
внедряются современные 
агротехнологии, что также 
способствует повышению 
урожайности.

Под виноградниками здесь 
занято 30 гектаров. На дан-

ный момент со-
брано более 200 
т о н н  у р ож а я , 
осталось убрать 
ещё 10 гектаров. 
Ур о ж а й н о с т ь 
составляет 100 
центнеров с гек-
тара. Для уборки 
и транспортиров-
ки урожая также 
привлечены ра-
бочая сила и тех-
ника. Собранный 
виноград сдают 
на Дербентский 
коньячный завод. 
По словам работ-
ников, за день 
здесь можно за-
работать от 3 до 
4 тыс. рублей.

«Текущий год 
выдался тяжёлым 

для виноградарей. Продол-
жительные дожди и избыток 
влаги в почве способствуют 
распространению болез-
ней на виноградниках, что 
требует дополнительных 
затрат на обработку. По-
годные условия влияют и 
на ход уборочных работ, в 
отдельные периоды дожди 
препятствуют сбору урожая. 
Тем не менее, несмотря на 
трудности, аграрии района 
справились с задачей и обес-
печили сохранность вино-
града до сбора», – отметил 
Ахмед Аваев.

Пресс-служба 
райадминистрации.

Сардар Абил

Бушлат
(Повестдиан кьат1ар)

(Аьхир хъми).

(Эвел 39-40-пи нумрйириъ)
Му йигъан капитан Сидоров ва 

сержант Рамазанов лап ихтиятди, 
душман алахъуз мумкинвалихьан 
гьич саб дакьикьайиъра к1ваълан 
гьадрап1ди, сакьюб километр ман-
зилт1ан гъушундайи. Гъягъюрайи 
рякъюхъди дурарин уларикк гъиз-
гъин женгарин  шиклар ккархьрайи. 
Хъа Мягьямедди шид адабц1у къа-
навдилан улдуч1вхъантина дурариз 
нацистарин гъубгу женгнан  техника 
артухъди алабхъуз хъюгъю.    Саб 
вахтналан автомобилари гьяракат 
ап1ру ва машинарин чархари даб-
к1найи  рякъ гъирагъдиз илт1ибк1у. 
Капитан дийигъу. 

- Ил хътабгъидихьа, сержант, фи-
кир ап1идихьа. Фикир вуйизки, му 
рякъю ухьу нацистарихьна гъахиди.

Капитан рякъюн гъирагъдихъ 
мяхъюн гьарин кьаблиин деу. Гьарин 
аьхюну пай ччивар, завузди дазаргну, 
гьудушвну, гъяц1ал духьну айишра, 
жилиъ имбу ччивари думу гьелелиг 
тямин ап1урайи, гьаддиз чруди айи 
ва яшамиш шулайи...

-Автомобилари гьяракат ап1ру 
рякъюъди гъягъюб хат1алу ву, хъа 
ярквраъди гъягъюз читинди ву. Фици 
ап1ухьа, сержант? – капитанди ду-
гъан фикир чаина жалб гъап1у.

-Увуз лап гъагъиди хьибди, юлдаш 
капитан. Узуз читинди дарзуз. Узу 
жилгъйириъ, ярквраъ, дагълариъ 
лицури вердиш вуза. Хъа ярквраъди 
гъягъюб ухьуз, фици-вушра,  хат1а-
суз ву.

-Ухьуз гьадму важиблу вухьуз. 
Гъудужв ва улихь гъарах, юлдаш 
сержант. Ухьу гьатму терефназди 
душну ккунду, - думу, маргъариин 
алахъну, за гъахьи. Гьамус дугъахь 
кьюб маргъ хьайи.

Думу, Мягьямеддихьинди лигури, 
дийигъу, хъасин дугъахъди ярквраъ 
айи гьарарикк ккерку. Ярквран жил-
гъайиъди гъягъюб, рябкъру гьялари-
ан, дидиъди вягьши гьяйванатарра 
гъягърубси вуйи, дицикьан читинди 
дайи. Ц1иб вахтналан дурар рякъяр 
жара шлу йишвахьинди алдахъу. Мя-
гьямед, дийигъну, капитандихьинди 
илт1ик1у.

- Гьарган, суал тувбаз ккилилигди,  
гагулну тереф  бис, - гъапи капи-
танди, -  Анжах ярквран дериндиъ 
уч1вуб лазим дар...

Саб кьадар гъушхъан, дурар хъана 
автомобилари гьяракат ап1ру рякъ-
юзди алдахъу. Рякъюн гъирагъа-
рихъди  рукар-кюлерихъди элеркну 
жин дап1найи къанавар риккну айи, 
хъа дурар ккудук1урайи йишварихь 
блиндажар тикмиш дап1найи.

-Юлдаш капитан, уву гьаму йиш-
вахь дийигъ. Узу, душну, душвахь фу 
шулаш, аьгъю  ап1идиза, - Мягьямед 
деебккнайи ич1азди урсу.

- Ихтиятди гъуз, минйир ади хьуз 
мумкин ву, -  капитан, хлиъ йивуз 
гьязурди автомат дибисну,  къанав-
диъди гъягъюрайи Мягьямед ули 
уьрхюри, къанавдин гъирагъдиин 
дахъу. 

Мягьямед саб вахтназ улариккан 
ккудургу ва хъасин вещмешок мут-
муйи абц1ну кьяляхъ гъафи.

-Украинлуйирин ит1ру-ухру шей-
эрин тамам склад гъибихъунзуз. 
Фун абц1уз шулу, - гъапи, вещме-
шокдиан консервйирин банкйир 
адагъури, Мягьямедди, - Узу таниш 
вуйидар, урус ч1алниинди дибик1-
найи этикеткйир кайи продуктар, 
гъадагъунза.

- Гъаравлар хътайин?
- Фужк1а гъяркъюндарзуз. Мум-

кин ву дурар ц1иб улихьна удуч1в-
ну  хьуз.  Кьан дарап1ди кьяляхъ 
гъюз ккунди айиганси, продуктари 
абц1найи блиндажра абццну душ-
на. Юлдаш капитан, йигъар хябяхъ 
шула. Гьамушваъ адап1идихьа йишв: 
нивк1 ап1узра шараитар а.

- Яв фикир харжиб дар, хъа йишв-

ну дурар кьяляхъ гъафиш, ухьу 
гьап1ру?

- Дурариз сюрприз ап1идихьа, 
юлдаш капитан.

- Дюз к1урава. Узура секи кьувват-
суз духьназа. Улуп, набши думу ихь 
гостиница? – капитан къанавдизди 
уч1ву.

- Шараитар, гьелбетда, хьуб хяд-
ран отелиъстар дар, хъа амма ип1ру-
бра а, к1улиз далдара шулу. Гъягъ-
юрхьа.

-Сержант, мушваъ фужар-вуш 
яшамиш шула.  Лиг гьа, фициб   
марццишин  ва къайда аш. Ухьу 
йишв адап1у мешебегийин гъаз-
майихъди ттевуз шулдар. Наан-вуш 
багарихь лигрудар - гъаравлар хьади 
хьуз мумкин ву. Ухьу ихтиятвал дюб-
хну ккунду.

 - Сикинди нивк1 ап1бан бадали, 
растяжкйир дивдихьа, командир. 

Кьюбредра кьялариин вещмешо-
кар алди удуч1ву, лазим вуйи саягъ 
чпин ляхнар дап1ну, блиндаждиз 
кьяляхъ гъафи.

- Лиг гьа, шамарра кмиди а, - ко-
мандири блиндаждин цалиъ дап1-
найи саб тахчасибдигъян кагъзигъян 
гъидиржнайи шамар гъядягъю. – 
Гьеле  ишлетмишкьана гъап1ундар 
гьа.

- Ужуйи гъагиш, мушваъ, мумкин 
ву, рангнан телевизорра, холодиль-
никра бихъуз,- зарафат ап1урайи  
Мягьямедди тапчан за гъап1у ва 
думу тяжуб гъахьи.

- Фу гъибихъу увуз, даршиш холо-
дильник? – гьерхру капитанди.

- Юлдаш капитан, лигайчва мин-
ди…

- Агьа-гьа! Минйир ва гранатар…
Тмуну тапчандиккра лиг ари. 

- Мушваккра, юлдаш капитан, - 
кьюбпи тапчандиккинди лигури, 
гъапи Мягьямедди. – Мушваъ гъузуб 
хат1алу ву…  К1уруганси, жарариз 
гъеебкку гъуйдиъ жвув ахъуз мум-
кин ву. Гъач дурарикк т1урк1рудар 
ккивхьа.  Дурар кьяляхъ гъюр, тап-
чанарра за ап1ур. Гьадмуган дурар 
т1урк1руси ап1идихьа. Жара блин-
дажариъра, мициб девлет аш, гьаци 
ап1идихьа.

- Дюз к1урава, сержант, мушваъ 
гъузну хай шулдар. Мушв’ан удуч1в-
ну гъягъидихьа, - дупну, капитан 
гъудужвуру.

- Уву гъарах, узу дурариз пешкеш 
албагидиза ва увухъ хъуркьидиза.

Мягьямед саб-швнуб дакьикьайиъ 
блиндаждиъ чалашмиш гъахьнийи, 
хъасин, консервйир айи вещмешок-
ра, кьюб леэфра  гъадагъну, капитан-
дихъ хъуркьу.

- Гьамус ухьу наанди гъягъюру, 
юлдаш капитан?

- Рякъ увузт1ан ужуйи узузра 
аьгъдарзуз. Хъа шагьрин терефназди 
гъягъюб давам ап1идихьа. Сац1иб 
вахтналан муч1у шулу. Сабпи ражну 
алабхъу ужуб йишвахь йишв ада-
п1идихьа.

Саб сяаьтдикьан дурар муч1у яркв-
раъди гъягъюрайи. Ригъ гьудубч1в-
ру терефнаан завуз ваз удубч1ву. 

- Юлдаш капитан, гьякьикьатдиъ 
ухьуз гостиница бихъруб дар. Гъи 
ц1иб гъилицундархьа. Увуз рягьятди 
алабхъундарвуз, гашра дубхьну авуз. 
Гъач гьаму рякълан улдуч1вухьа ва 
саб гьарикк йишв адап1ухьа.

- Яваш, ккебехъ! Машинар гъягъю-
ра…- сабпну капитан ккебехъну 
дийигъу.

- Ва ихь терефназди. Улдуч1вурхьа 
рякълан, гьатмагьа гьатушвахь ру-
карикк ккуч1вурхьа, - гъапи Мягья-
медди, ярхласи дарди кудуч1внайи 
рукчар улупури.

Рякъюъ БРДМ-йирикан ва кьюб 
«ГАЗ-66» машинарикан ибарат вуйи 
колонна ачмиш гъабхьи. Дурарин фа-
нар кут1ушвнайи, мумкин ву, дурари 
йишвандин муч1ушнаъ рякъру при-
борар ишлетмиш ап1ури ади хьуз.

- Хъа ихьдар вуш? – зяиф сесни-
инди гьерхру Мягьямедди.

- Ихьдар йишвну таниш дару   
йишварихь мици гъягъидар, иллагь-
ки гьамци - кьюб-шубуб аьдад техни-
кайихъди. Дурар гьаму йишварихъди 
ужуйи танишидарстар ву.

- Машинар ихьдаринстар ву, хъа 
аьгъю ап1бан лишнар дурарик    
рякъюрадар…

- Рякъюрадарвуз?.. Рябкъюри аки: 
улихь хьайи машиндик свастика ка, 
- т1убахъди улупу капитанди.

Колонна зяиф гьяракатниинди 
гъубшу, сакитвал улубкьу.

- Ухьу удуч1ву йишвахьна гъу-
шиш, дурариз пешкеш тямин ву.

- Гьан, ари абг ухьуз фициб вушра 
саб хъалхъам.- дупну, капитан рукча-
рихъан за гъахьи.

- Гьатмагьа гьатму аьхю гьарин 
исикк йишв адап1идихьа, - гъапи 
Мягьяммедди чпихьан сакьюб гам-
диинди тинаси дийибгънайи мяхъюн 
гьар улупури.

Мягьяммедди жизби вахтнан 
арайиъ пажсиб тикмиш гъап1у ва 
душвакк леъфер ккирчу.

- Разливдиъ Лениндинси, - дупну, 
капитан пажакк ккуч1ву ва леъфери-
ин гьач1аркку.

- Са-саб банк гречкайин аш ит1и-
дихьа, хъасин нивк1 ап1узра хай 
шул, - Мягьямедди вещмешокдиан 
консервйир адагъу.

Гьадму вахтна аьхю пакь гъап1у, 
йишвандин ярквраъ аьхю кьувватни-
инди т1урк1барин сес ат1абгу.

- Ихь пешкеш гъилибху, юлдаш ка-
питан, - Мягьямед пажккан ккут1ур-
ччву ва, т1урк1бар гъахьи терефназ-
ди дикъатлуди лигури, дийигъу.

- Гъи ухьуз сакитвал хьибдар, 
сержант, - гъапи капитанди, учвра 
пажккан ккудуч1вури. – Женг гъаб-
хуруш, аьхиризкьан дубхну ккунду. 
Мушв’ан удуч1вбан бадали, алабхъу 
мумкинвал ишлетмиш дап1ну ккун-
ду. Эгер дурарин машинарикан саб-
кьана сагъди амиш, думу мушв’ан 
удуч1вуз ухьуз  айи мумкинвал ву.

- Юлдаш капитан, кьяляхъ саб-
швнуб километр гъягъюб увуз читин 
ву. Уву гьаму йишвахь гъуз, хъа узу 
разведкайиз гъягъидиза. Эгер  на-
цистар вари гъийихнуш ва машина-
рикан сагъуб амиди вуш, узу думу 
хъап1ну гъидиза.

- Ваъ, сержант, сариз увуз читинди 
алабхъиди. Сат1иди гъягъидихьа. 
Манзил ярхиб дар, дурарихьна кю-
мек гъяйиз, вахтниинди ухьу душну 
ккунду. Гъягъидихьа, - капитанди 
вещмешок чан кьял’ин илипу, саб 
хлиз автомат, тмуну хлиз чан маргъ 
гъадагъу.

- Юлдаш капитан, ухьу кьюбредра 
гъушиш, кьан хьибди. Узу жаргъури 
гъягъидиза ва ихь ляхнин натижйи-
риз лигидиза. Ягъур гъабхьиш, ма-
шиндиъди гъидиза. Гъягъюз ихтияр 
тув.

- Дици вуш, гьяракат ап1ин. 
Узу увуз ккилигидиза. Ихтият 
ап1ин. Дурар гизаф вуш, женгнаъ                           
мууч1ван, - Мягьямед деетури, ка-
питанди дугъан гъюниин хил иливу.

Мягьямед рякъюз удуч1ву, минди-
тинди дилигну, чахьинди лигурайи 
капитандиз хил хъап1ну, гьяра-
катниинди ликар алдагъуз, хъасин 
жаргъури гъягъюз хъюгъю. Вазун 
нурари аку дап1найи рякъ’ан  шей-
эр гьут1урччвурайи. Сабпи ражну  
рякъюзди сул удубч1виган, Мягья-
меддин юк1в гьялак гъабхьнийи, 
думуган, сабпну дийигъну, дид’ина 
автомат алап1нийи. Хъасин гьяйва-
натариз фикир туври имдайи. Къа-
навдихъна саб варж метркьан амиди, 
думу явашди гъягъюз хъюгъю ва, 
гьарарихъ жин шули, багахь-багахь 
улуч1вурайи.

Рякъюн ч1инакк БРДМ дийибгъ-
найи, имбу кьюб машин блиндажа-
рин багахь ц1а кабхъну ургурайи. 

Инсанар хьтайи, сесерра ерхьури 
адайи. Автоматдихъан хъич1ихну, 
Мягьямед БРДМ-диз багахь гъахьи, 
минди-тинди гъилигу. Блиндажар 
хьайи йишвахь аьхю ич1 арайиз 
дуфнайи. Багарихь  хьайи гьарарра 
ургурайи. Саб-швнуб йишвахь ру-
гар алахьнайи майтарин къарантйир 
рякъюрайи, хъа ч1иви инсанар   ря-
къюри адайи. Мягьямедди БРДМ-дин 
броняйик иб киву, хъасин хъумп1ар 
гъап1у, жаваб туврур адайи. Дидин 
заин улуч1вну, люк абццу ва, автомат 
алап1ну, айит1инди гъилигу. Ич1иди 
вуйи. Хъанара гъирагъарилан ул 
илт1ибк1ну, люкдиан исина уч1ву.

 БРДМ (женгчйири дидиз «бардак» 
к1ури шуйи) хъап1уз Мягьяммедди 
гьеле разведкайин мектебдиъ аьгъю 
гъап1нийи. Рулихъ дусайиз, Мя-
гьямедди машиндин айит1 йишвар 
ахтармиш гъап1у.  Кьяляхъ хъайи 
пулемет, кассета хъабц1ну, женгназ 
гьязурди айи. Полиин кьюб автомат, 
кьюб вещмешок ва патронар ади саб-
швнуб кьути дирчнайи. «Дици вуйи-
ган, т1урк1бар машиндиан удуч1вну 
блиндаждиз вари уч гъахьиган гъахь-
ну. Даршиш, фужк1а ч1ивиди гъузну 
ккундийи…»  Машин гьяракатнаъ 
ипайиз, Мягьямед йишвну муч1уш-
наъ рябкъру прибориан варишвариз 
гъилигу. БРДМ дишла гьяракатнаъ 
абхънийи. Машин, фонарь кут1ушв-
ну амиди,  яваш-явашди али йишв-
лан гъирибшву, илбицу ва капитан 
ккилигури айи йишвахьинди хъап1у.

- Увуз баракаллагь, сержант, уву 
гьякьикьи игит вува! – к1ури, къар-
шуламиш гъап1у думу капитанди.- 
Гьаму йишв’ан удуч1вну, частназ 
гъушиган, увуз Кьягьялвалин орден 
тувуз представление бик1идиза.

- Фици гъягъюхьа, юлдаш капитан?
- Трассайиина улдуч1вухьа, аьгъю 

шул. Хъап1, сержант. Гьамус ухьу 
броняйиъ ахьа.

Сакьюб километр манзил гъуши-
ган, дурар рякъяр жара шлу йишва-
хьинди алдахъуру. Арччлахъинди 
рякъ саб к1ак1накк танклин кьюб 
трак ккерхнайи шлагбаумди хъябкь-
найи, хъа гагвлахъинди рякъ ачухъди 
айи. Мягьямед дийигъу.

- Магьа ухьу душну ккуни рякъ, 
азад рякъюъди хъап1.

- Увуз рякъ гьап1ри аьгъявуз, 
юлдаш капитан? Уву мушвариъ гъа-
хьунва?

- Тмуну рякъ хъябкьна. Гъавриъ 
ахъуб читин дар, дици ап1баз себебар 
а.  Азад рякъ ади, ухьу дилинтина 
гьаз гъягъюрухъа? Ихь к1ул’ина 
ц1иб гьядисйир дуфну адарихь. 
Ч1яаьн дурар.

Капитанди чан гафар ккудук1а-
йиз, шлагбаумдихьинди яракьламиш 
духьнайи кьюр эскер ккудуч1ву ва, 
БРДМ-диз рякъ ачмиш ап1ури,  шлаг-
баум за гъап1у.

- Нацистар. Рябкъюру гьялариан, 
дурариз му машин танишуб ву, - гъа-
пи Мягьямедди. – Юлдаш капитан, 
пулеметдихъ деъ! – гъапи дугъу амур 
ап1русиб саягъниинди.

Капитан, гьалак дарди, дишлади 
пулеметдихъ деу. БРДМ-дин пушка 
чпин терефназди илт1ибк1ури гъяб-
къю эскрар кьяляхъ гъажаргъу ва 
дурари автоматариан йивуз хъюгъю. 
Гьадму дакьикьайиъ пулеметра гъа-
рабху, капитанди дишлади кьюбби 
эскрарра жилиин дирчу. БРДМ-ди, 
чархарихьди жил ккадабкури, азад 
рякъюъди гьяракат гъап1у.

Ц1иб вахтналан яркур ккудубк1у, 
дурар ачухъ дюзендиз алдахъу. 
Шагьур ерлешмиш дубхьну ккуни 
йишван терефнаан ц1и-ц1ибди зяиф 
аквар рякъюрайи.

- Рябкъюрайиганси, му рякъю 
ухьу трассайиина гъахура. Ц1а илив, 
сержант! - зирекди амур гъап1у  ка-
питанди.



(Эвел 3-пи машнаъ.)

(Эвел 2-пи машнаъ.)

В Дагестане увеличены единовременные выплаты при 
заключении контракта с Минобороны РФ и назначении в 
подразделения резерва.

Общий объем единовременных выплат в республике сос-
тавляет от 3,6 до 4,1 млн рублей:

региональная выплата — 2,7 млн рублей, а также допол-
нительно 400 тысяч рублей при назначении в подразделения 
резерва;

федеральная выплата — 400 тысяч рублей;
выплата от администраций городов и районов республики 

— от 100 до 800 тысяч рублей.
Заработная плата военнослужащих начинается от 210 

тысяч рублей в месяц.
Итого за год — от 6 500 000 рублей с учетом единовре-

менных выплат и заработной платы.
Подписать контракт может любой гражданин РФ, неза-

висимо от прописки и фактического адреса проживания.
Телефон горячей линии: 8 (8722) 55-77-00

Служба по контракту

(Эвел 2-пи машнаъ.)

Утерянный аттестат о сред-
нем общем (полном) обра-
зовании за номером №05 БВ 
0116294, выданный Ново-Лид-
женской СОШ в 2013 году 
на имя Гасановой Метанет 
Марксовны, считать недей-
ствительным.

кьадар почтальонарра лихуйи. Гьаригъан гъулариъ айи поч-
тальонар чпин аьхю сумкйирра хьади, Хючназ почта хуз 
гъюри шуйи. Гьадму йигъан дурари гъуландариз почтара 
пай ап1уйи. Почтальон гъяйиз гъулан агьалйир ккилигури 
шуйи. Сар почтальонди саб-швнуб гъулан агьалйирин поч-
тайин гъуллугъар гьурк1уйи. Думугандин почтальонар чпин 
ляхнихьна гьадмукьан жавабдарвалиинди янашмиш шуйи. 
Почтальонариз корреспонденция гъабхуз сумка, почтайин 
форма палат тувуйи. Дюз к1ури гъабхьиш, думуган почта-
льонди лихурайи касдихьан саб тягьяри вушра, почтальон-
дин маважибдихъ чан хизандин дуланажагъ ап1уз шуйи. 
Ухьуз айи мялуматариинди, гъийин девриъ почтальонариз 
туврайи гьякъи лап биц1иб ву. Гьаддиз думу гъуллугъниин-
на гъюру ксар агуз читинди шулу. Мисалназ, ихь райондин 
аьхю гъуларикан саб Т1ивак гъулаъ агьалйирин почтайин 
гъуллугъар гьурк1уз почтайиъ лихуз кас дихъурадар. Себеб 
гьадму вуки, маважиб ц1ибди туврайивал. Хайлин жара 
гъулариъра гьациб гьял ву.  Думуган аьхирихъси бедендин 
сагъвал жигьатнаан жара гъагъи ляхнариъ лихуз мумкинвал 
адрударин жергейиан вуйи почтальонар хайлин айи. Дурари 
чпин вазифйир лайикьлуди тамам ап1уйи.

Почтайин начальникари агьалйирин гъуллугънаъ хьуз, 
дурарин гъуллугъар хъайи-хъайибси тамам ап1уз чан кол-
лективдихъди сат1иди, чпихьан шлуб вари ап1уйи. Чпин 
гъанажагълу уьмур почтайиъ лихури хъап1у ксар гизаф вуйи.

Варидюн`яйин почтайин йигъахъди почтайин пишекрар 
ухьура тебрик ап1урахьа. 

  Угълангерек 
АЬБДУЛКЕРИМОВА.

Вари деврариъ гизаф 
лазим вуйи тешкилат

гьилар гъуллугъназ гъахуз 1-пи 
октябриъ хъюгъди. Ихь район-
диан эскервалин гъуллугъназ 
70 кас гьауз планламиш дап1на.

Ко м и с с и я й и  п р и з ы в -
дин      пунктдиз гъафи 18 
ж и г ь и л и н  м е д и ц и н а й и н 
ахтармиш`валарин натижйи-
риз гъилигну. Комиссияйи думу 
призывникар улупнайи вахтна 
эскервалин гъуллугъназ гьауз 
къарар адабгъну.

«Армияйиъ гъуллугъ ап1уб-
му ватандашдин конституци-
яйиъ улупнайи буржи ву. Думу 
ичв уьмриъ асас ва жаваб-
дар пай, кьягьялвалин гьякьи-
кьи мектеб, хасият мюгькам 
ап1увал хьибди. Узу умудлу 
вуза, учву намуслувалиинди ва     
лайикьлувалиинди гъуллугъ 
ап1идичва. Дагъустан Респуб-
лика ва багъри Табасаран район 
ужуб терефнаан улупидичва. 
Ихь ватанагьлийирин гъул-
лугънан гьякьнаан кми-кмиди 
гъюрайи Чухсагъулин кагъзари, 
дурарикан ерхьру тярифнан 
гафари ухьу вари шад ап1уру. 
Присягайиз асас ва намуслуди 
гъуллугъ тамам ап1уз чалаш-
миш йихьай»,-гъапну, жигьила-
рихьна илт1ик1ури, райондин 
главайи.

Рафик Кьасумовди къайд 
гъап1нуки, призывникариз 
повесткйир тувна. Дурариз во-
енкоматдиз дуфну ккуни вахт-
ра улупна, хъа дидккан к1ул 
ккадабгъуз чарйир агрудариз 
айи жавабдарваликанра аьгъю 
дап1на.

 Фарзилат 
РАЖАБОВА.

Комисияйин
заседание 
гъабхьну

райидари улупу концертдин 
программайи гъабалгнийи. 
Райондин культурайин Управ-
лениейин начальник Арсен 
Аслановди, Мягьрягъярин кья-
лан мектебдиъ урхурайи Реана 
Шадбеговайи мялимдиз бахш 
вуйи мяълийир гъап1нийи.

Серенжемдин шадлугънан 
дакьикьа улубкьнийи. Ядигар 
ачмиш ап1бан уьру лента гьа-
дабт1уз Мягьямед Къурбанов-
диз, Яхь`я Бучаевдиз, Желил 
Мусаевдиз, Мирзабег Аьли-
мирзаевдиз теклиф гъап1нийи. 
Уч духьнайидари Мялимдиз 
ядигарихъ кюкйир дивнийи ва 
шиклар гъивнийи.

Ф. РАЖАБОВА. 

Ихь райондиъ Мялимдиз ядигар дивну

Октябрин 2-диан 3-диз  
Мягьячгъала  шагьриъ 
«Труд» стадиондиин Да-
гъустандин  волейболин  
Центриъ 16 йис яш хьайиз  
вуйи живанарин  арайиъ во-
лейболиан республикайин  
сабпи  йишв  бадали турнир  
к1ули  гъубшну. Турнириъ 
ургуб  команда  иштирак 
гъахьну: Бот1лих, Къизи-
люрт, Новолак, Табасаран, 
Сергогъала районарин, 
республикайин  спортдин  
школайин ва Мягьячгъала 
шагьрин.  

Сабпи пайнаъ Табасаран  
райондин  команда Сергогъа-
лайин командайиин 2:0 гьи-
сабниинди  гъалиб  гъабхьну. 
Хъа кьюбпи матчдиъ ихь  ко-
мандайиин Мягьячгъалайин 
команда 0:2 гьисабниинди 
гъалиб  гъабхьну. Сабпи по-

 Спорт

Ихь  волейболистари кубок гъазанмиш гъап1ну

луфиналиъ Мягьячгъалайин 
командайиин Бот1лихдин  
команда 2:0 гьисабниинди 
гъалиб  гъабхьну. Кьюбпи 

полуфиналиъ республика-
йин  спортшколайиин ко-
мандайиин ихь райондин  
команда гъалиб гъабхьну.

Ихь  райондин  команда 
ва Мягьячгъала  шагьрин 
команда  финализ  удуч1вну. 
Думу  талитариъ Табасаран 

райондин  командайи 2:0 
гьисабниинди Мягьячгъа-
ла  шагьрин  командайихьан  
гъалибвал гъадабгъну ва ихь 
райондин  живанарин команда  
гъизилин медаларин  сагьибар  
гъахьну.

Гъалиб  гъахьидар  ва приз-
дин  йишвар гъазанмиш  гъа-
п1у командйир кубкйирихъди, 
медаларихъди, грамотйи-
рихъди ва гьацира Дагъустан  
Республикайин волейболин  
Федерацияйин терефнаан 
к1ваинди  гъубзбан  тупарихъ-
ди лишанламиш  гъап1ну.

Табасаран  райондин глава,  
Дагъустан  Республикайин 
волейболин  Федерацияйин 
вице-президент Мягьямед 
Къурбановди  ихь  живан  
волейболистар ва тренерар  
лайикьлу  гъалибвалихъди 
тебрик ва дурариз хъана  аьхю  
хъуркьувалар  ккун гъап1ну.  

У. Къурбанова.


